
ᒨᔥ ᐋ ᐃᔑ ᑯᒀᒋᔅᒑᒧᓈᓂᐎᒡ 

 
 
ᐋ ᐃᔅᐱᔨᒡ ᐋ ᐲᐦᑎᑖᓯᓂᐦᐆᓱᓈᓂᐎᒡ 
1. ᐊᐙᓐ ᐋ ᐃᔑᓈᑯᓂᔨᒡ ᒑ ᒌ ᓂᑎᐙᔨᒫᑦ ᔔᔮᓐᐦ? 

• ᐊᓐ ᓃᐦᑖᐦᒡ ᑳ ᓅᑯᐦᒡ, ᐋᐅᒄ ᓂᓈᐦᑰ ᐋ ᐊᑎ ᐃᔑᓈᑯᐦᒡ ᐊᓂᐦᐄ ᓈᐅᔨᒡ ᒑ ᒌ ᐃᔑ 
ᓂᑎᐙᔨᒫᑭᓂᐎᑦ ᔔᔮᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ ᒑᒀᓐ᙮ ᒑ ᑭᓂᐙᐱᐦᑎᒥᓐ ᐊᓐ ᑖᑎᐹᓐ ᑳ 
ᒥᓯᓈᑖᒡ ᐋ ᐋᔨᒧᑖᒡ ᔔᔮᓐ ᒑ ᒌ ᓂᑎᐙᔨᒫᑭᓂᐎᑦ ᐊᑎᑑ ᒥᒋᓐ ᐋ ᒥᓯᓈᑖᒡ ᒋᔅᒑᔨᐦᑎᒧᐎᓐ᙮ 
 

 ᐋ 
ᓂᑳᐦᐄᑭᓂᐎᒡ 

ᐋ 
ᐲᑯᓂᑭᓂᐎᒡ 
ᐐᔓᐙᐎᓐ 
ᔔᔮᓐ 

ᑯᔨᔅᑯᓂᐙᐎᓐ 
ᔔᔮᓐ 

ᐋ ᐙᐐᒋᐦᐋᑭᓂᐎᒡ 
ᐅᒋᔅᓃᒋᓯᐅᒡ ᔔᔮᓐ 

ᐱᑯᒋᔅᑭᒥᑳᒡ ᐋ 
ᐃᐦᑖᓂᐎᒡ ᔔᔮᓐ 

ᐋᐱᑎᓰᐎᓐᐦ ᐄᔨᔨᐅᒡ ᐋ ᑎᐹᔨᐦᑎᐦᒡ ✔ ✔  ✔ 
ᐄᔨᔨᐅᒡ ᐋ ᐊᔅᑎᓯᓈᓱᒡ 
ᓂᔅᑯᒧᐎᓂᐦᒡ 

✔ ✔  ✔ 

ᐋ ᐐᒑᐱᑎᓰᒥᑐᒡ ᐄᔨᔨᐅᒡ ᐋ 
ᑎᐹᔨᐦᑎᐦᒡ ᐋᐱᑎᓰᐎᓂᔨᐤ ᑭᔮᐦ 
ᑯᑎᒃᐦ ᐋᐱᑎᓰᐎᓐᐦ (ᔮᔨᑖ ᒋᑭ 
ᐃᔑᓈᑯᓐ ᐎᔥᑖᐦ ᐋᐱᐦᑑ ᐋ 
ᑎᐹᔨᐦᑎᐦᒡ ᐄᔨᔨᐅᒡ ᐊᓂᔮ 
ᐋᐱᑎᓰᐎᓂᔨᐤ ᐋ ᐃᔑ 
ᐱᒥᐱᔨᐦᑖᑭᓂᐎᔨᒡ) 

✔ ✔   

ᑳ ᒫᒨᐱᔥᑎᐦᒡ ᐎᔮᔅᑯᓂᒑᐎᓂᔨᐤ 
ᐃᐦᑖᐎᓂᐦᒡ 

✔ ✔   

ᐄᔨᔨᐤ ᐅᒋᒫᐦᑳᓐ ᐋᐱᑎᓰᐎᓐᐦ ᑭᔮᐦ 
ᐋᐱᑎᓰᐎᓐᐦ ᐋ ᐊᑎ ᐊᔥᒋᐱᔨᒡᐦ 

 ✔ ✔ ✔ 

ᐄᔨᔨᐤ ᐄᓅ ᐅᔅᒋᓃᒋᓯᐤ ᐅᒋᒫᐦᑳᓐ 
ᐋᐱᑎᓰᐎᓐ 

  ✔  

ᐅᔅᒋᓃᒋᓯᐤ ᐅᒋᒫᐦᑳᓐ ᐋᐱᑎᓰᐎᓐᐦ 
ᐃᐦᑖᐎᓂᐦᒡ 

  ✔  

	  
• ᓂᔒᐦᒋᒫᓈᓂᒡ ᐊᓂᒌ ᐊᐙᓂᒌ ᐋ ᐲᐦᑎᑖᓯᓂᐦᐆᓱᒡ ᒑ ᐐᒑᐱᑎᓰᒫᒡ ᐊᐙᔨᐤᐦ ᐅᑎᐦᑖᐎᓂᐙᐦᒡ 

ᐊᓂᑖᐦ ᐋ ᐅᐦᒋ ᐱᒥᐱᔨᐦᑖᑭᐅᓂᐎᔨᒡ ᔖᔥ ᒑᒀᔨᐤ ᐋᒄ ᒫᒃ ᐊᑎᑑ ᒑ ᓲᐦᒑᔨᐦᑖᑯᓂᔨᒡ ᐊᓂᔮ 
ᐋ ᐐᐦ ᐃᔑ ᒋᐦᒋᐱᔨᐦᑖᒡ ᑭᔮᐦ ᒑ ᒌ ᒥᔥᑭᐎᐦᑖᑭᓂᐎᔨᒡ ᐄᔨᔨᐤ ᐃᐦᑖᐎᓂᔨᐤ᙮ ᐋᐅᒄ ᑭᔮᐦ 
ᓈᑎᐙᔨᐦᑎᒫᐦᒡ ᒥᓯᐙ ᐄᔨᔨᐤ ᐄᓅ ᐃᐦᑖᐎᓐᐦ ᒑ ᐊᔨᒦᔥᑎᑭᓂᐎᒡᐦ᙮	  

	  
2. ᐊᐙᓐ ᐋ ᐅᔮᔨᐦᑎᐦᒃ ᒑ ᒥᔮᑭᓂᐎᔨᒡᐦ ᐊᐙᔨᐤᐦ ᔔᔮᓐᐦ ᒑ ᒌ ᒋᐦᒋᐱᔨᐦᑖᔨᒡᐦ ᒑᒀᔨᐤ? 

• ᐊᓐ ᐋ ᐙᐙᐱᐦᑖᑭᓂᐎᒡᐦ ᐋ ᐲᐦᑎᑖᓯᓂᐦᐆᓱᓈᓂᐎᒡ ᑭᔮᐦ ᐊᓐ ᐋ ᐃᔑ ᐱᒥᐱᔨᒡ ᒑ ᒌ 
ᓂᔅᑯᒧᓈᓂᐎᒡ, ᓈᔥᑖᑆᐦ ᒥᒋᓐ ᐱᒥᐱᔨᐤ ᑭᔮᐦ ᒥᓯᐙ ᑖᐱᑑ ᐃᐦᑑᑎᑭᓂᐎᐤᐦ ᐃᐦᑖᐎᓐᐦ᙮ 

• ᐊᓐ ᔔᔮᓐᐦ ᓈᓈᑭᒋᐦᐋᑦ ᒋᑭ ᒑᔥᑎᓈᐦᐆ ᑖᑆᐦ ᐋ ᐃᔑᓈᑯᓂᔨᒡ ᒑ ᒌ ᐲᐦᑎᑖᓯᓂᐦᐆᓱᔨᒡᐦ 
ᐊᐙᔨᐤᐦ ᐱᔮᒋ ᓂᑎᐙᔨᒫᔨᒡᐦ ᔔᔮᓐᐦ ᑭᔮᐦ ᑖᑭᔥ ᐋ ᒌ ᓵᑭᔅᒋᓂᑖᑭᓂᐎᔨᒡ ᐊᓂᔮ 

ᒥᓯᓂᐦᐄᑭᓂᔨᐤ ᐅᐦᒋ ᐊᓐ ᔔᔮᓐ ᐋ ᓂᑎᐙᔨᒫᑭᓂᐎᑦ, ᐅᐦᒋ ᐊᓂᐦᐄ ᒋᔅᒋᓂᐙᐱᐦᑏᐙᐎᓐᐦ 
ᒑ ᓈᓈᑭᒋᐦᑖᑭᓂᐎᐙᑯᐱᓈ (ᒧᔮᒻ ᐊᓐ ᒑ ᐃᔑ ᒋᔅᒋᓂᐙᐱᐦᑖᑭᓂᐎᒡ ᒑ ᒌ ᐋᐱᒋᐦᐋᑭᓂᐎᑦ 
ᐊᓐ ᔔᔮᓐ ᐋ ᒥᔨᐙᐎᓂᐎᒡ, ᐋ ᐃᔥᐱᔥ ᑭᔅᒋᐦᐅᑦ ᒑ ᒌ ᐱᒥᐱᔨᐦᑖᑦ ᐋᐱᑎᓰᐎᓂᔨᐤ ᐊᓐ ᑳ 
ᐲᐦᑎᑖᓯᓂᐦᐆᓱᑦ ᑭᔮᐦ ᑯᔨᔅᒄ ᒑ ᒌ ᓈᓈᑭᒋᐦᐋᑦ ᔔᔮᓐᐦ, ᐋ ᓃᔥᑖᒥᔥᑖᑭᓂᐎᒡ ᐄᔨᔨᐤ 
ᐃᔨᐦᑐᐎᓐ, ᐃᔑᐦᑣᐎᓐᐦ ᑭᔮᐦ ᐋᔮᓂᔅᒑᐤ ᐃᔨᐦᑐᐎᓐᐦ, ᐋᑳ ᑖᐱᔥᑯᓐ ᒑ ᐃᔑᓈᑯᐦᒡ ᐊᓐ 
ᐋᐱᑎᓰᐎᓐ ᐅᐦᒋ ᐊᓐ ᑯᑎᒡ ᐋ ᐱᒥᐱᔨᐦᑖᑭᓂᐎᒡ ᐋᐱᑎᓰᐎᓐ, ᑭᔮᐦ ᑯᑎᒡ ᒑᒀᓐ)᙮ 

• ᐊᓂᐦᐄ ᒥᓯᐙ ᑳ ᓵᑭᔅᒋᓂᐦᑖᑭᓂᐎᒡᐦ ᒥᓯᓂᐦᐄᑭᓐᐦ ᐋ ᐲᐦᑎᑖᓯᓂᐦᐆᓱᓈᓂᐎᒡ ᒋᑭ 
ᐃᑎᔑᐦᐄᑭᓂᐎᐤᐦ ᐊᓂᑖᐦ ᓂᓈᐦᑰ ᐋ ᐊᑎ ᒫᒨᐱᒡ ᐊᐙᓂᒌ ᐅᔮ ᐋ ᐃᔑ ᓈᓈᑭᒋᐦᑖᒡ ᑭᔮᐦ 
ᐋᐅᒄ ᒑᒃ ᐄᔨᔨᐤ ᐄᓅ ᑎᐹᔨᐦᒋᒑᓯᐤᐦ ᒑ ᐅᔮᔨᐦᑎᐦᒃ ᒑ ᒌ ᔖᐳᐦᑐᐙᐱᔨᐦᑖᑭᓂᐎᔨᒡᐦ ᐋ 
ᓂᔅᑯᒧᓈᓂᐎᔨᒡ ᒑ ᒌ ᒥᔨᐙᓂᐎᔨᒡ ᔔᔮᓐᐦ ᐊᓂᔮ ᐋᐱᑎᓰᐎᓂᔨᐤ ᐋ ᐐᐦ 
ᒋᐦᒋᐱᔨᐦᑖᑭᓂᐎᔨᒡ᙮	  

	  
3. ᒋᑭ ᒌ ᐃᔑᓈᑯᓐ-ᐋ ᐋᑳ ᒥᒄ ᐹᔨᒄ ᒑᒀᓐ ᐱᒥᐱᔨᐦᑖᑭᓂᐎᒡ ᐊᓂᑦᐦ ᐋ ᐹᔨᑯᐦᒡ ᐃᐦᑖᐎᓐ? 

• ᓂᔒᐦᒋᒫᓈᓂᒡ ᒥᓯᐙ ᐄᔨᔨᐤ ᐃᐦᑖᐎᓐᐦ ᒑ ᐹᒋ ᐲᐦᑎᑖᓯᓂᐦᐆᓱᒡ ᒑ ᒌ ᒋᐦᒋᐱᔨᐦᑖᒡ 
ᐋᐱᑎᓰᐎᓐᐦ᙮ ᐋᐅᒄ ᑯᔨᔅᒄ ᒑ ᐙᐙᐱᐦᑖᑭᓂᐎᒡ ᐋ ᐲᐦᑎᑖᓯᓂᐦᐆᓱᓈᓂᐎᒡ ᐅᐦᒋ ᐊᓐ ᑯᔨᔅᒄ 
ᐋ ᒌ ᒥᓯᓂᐦᐄᑭᓂᐎᒡ ᒥᓯᓂᐦᐄᑭᓐ, ᐋ ᐐᒋᐦᐄᐙᐱᔨᒡ ᑭᔮᐦ ᐋ ᓂᔥᑐᐦᑖᑯᐦᒡ᙮ ᐃᐦᑖᑖ ᒫᒃ 
ᔔᔮᓐ ᑭᔮᐦ ᐋ ᐅᑎᑎᐦᐄᑭᓂᐎᒡ ᐊᓐ ᒑ ᓈᓈᑭᒋᐦᑖᑭᓂᐎᑯᐱᓈ ᐋ ᐅᐦᒋ ᓂᑎᐙᔨᒫᑭᓂᐎᑦ 
ᔔᔮᓐ, ᑮᑆ ᐋ ᐃᔑᓈᑯᐦᒡ ᒑ ᒌ ᓂᔅᑯᒧᔮᐦᒡ ᐋᑳ ᒥᒄ ᐹᔨᒄ ᐋᐱᑎᓰᐎᓐ ᐋ ᐐᐦ 
ᒋᐦᒋᐱᔨᐦᑖᑭᓂᐎᒡ ᐊᓂᑦᐦ ᐋ ᐹᔨᑯᐦᒡ ᐃᐦᑖᐎᓐ᙮	  

	  
4. ᐊᐙᓐ ᒑ ᒌ ᐊᔨᒥᐦᐄᒃ ᐃᔮᔮᓈ ᑯᒀᒋᔅᒑᒧᐎᓐ ᐅᐦᒋ ᐊᓐ ᐋ ᓂᑎᐙᔨᒫᑭᓂᐎᑦ ᔔᔮᓐ? 

• ᐊᓐ ᐋ ᐊᑎ ᐹᐦᐹᔨᑯᐦᒡ ᔔᔮᓐ ᐋ ᒥᔨᐙᓂᐎᒡ ᐋ ᐅᐦᒋ ᐐᒋᐦᑖᑭᓂᐎᒡ ᐋᐱᑎᓰᐎᓐ ᐋ ᐐᐦ 
ᒋᐦᒋᐱᔨᐦᑖᑭᓂᐎᒡ, ᐹᐦᐹᔨᒄ ᐃᐦᑖᐤ ᔔᔮᓐᐦ ᑳ ᓈᓈᑭᒋᐦᐋᑦ ᑭᔮᐦ ᒥᓯᐙ ᒥᓯᓈᓯᐅᒡ ᐊᓂᒌ 
ᔔᔮᓐᐦ ᑳ ᓈᓈᑭᒋᐦᐋᒡ ᐊᓂᔮ ᐋ ᐊᑎ ᐹᐦᐹᔨᑯᓂᔨᒡ ᐋ ᐃᔑ ᓈᓈᑭᒋᐦᑖᑦ ᒑ ᒌ ᐅᐦᒋ 
ᓂᑎᐙᔨᒫᑭᓂᐎᔨᒡᐦ ᔔᔮᓐᐦ ᓃᐦᑖᐦᒡ ᐊᓂᑦᐦ ᐋ ᓅᑯᐦᑖᑭᓂᐎᒡ ᒑᒀᓐ ᓂᑑᒋᔅᒑᔨᐦᑎᒧᐙᑭᓂᐦᒡ, 
ᑭᔮᐦ ᐊᓂᑦᐦ ᐹᔅᑖᒋᓂᑭᓐ ᐋ ᒥᓯᓈᑖᒡ ᒋᔅᒑᔨᐦᑎᒧᐎᓐ ᐅᐦᒋ ᐊᓐ ᐹᐦᐹᔨᒄ ᔔᔮᓐ ᒑ ᒌ 
ᓂᑎᐙᔨᒫᑭᓂᐎᑦ᙮	  

	  
5. ᑖᓐ ᐋ ᐃᑖᐱᑎᓰᑦ ᐊᓐ ᔔᔮᓐᐦ ᑳ ᓈᓈᑭᒋᐦᐋᑦ? 

• ᔔᔮᓐᐦ ᑳ ᓈᓈᑭᒋᐦᐋᑦ: 
o ᒋᑭ ᐋᐱᑎᔒᔥᑎᒽ ᒑ ᐐᒋᐦᑖᑦ ᐎᔮᔅᑯᓂᒑᐎᓐ ᑭᔮᐦ ᑯᔨᔅᑯᓂᐙᐎᓐ ᐋ ᐅᐦᒋ 
ᓈᓈᑭᒋᐦᑖᑭᓂᐎᒡ ᐊᓂᔮ ᒑ ᐱᒥᐱᔨᐦᑖᑦ ᐋ ᐅᐦᒋ ᒥᔨᐙᓂᐎᔨᒡᐦ ᔔᔮᓐᐦ ᐊᓂᔮ ᐐᔨ 
ᐙᒋᐦᒡ ᓂᔮᓈᑭᒋᐦᑖᑦ᙮ 

o ᐋᐅᒄ ᓃᔥᑎᒻ ᒑ ᐊᔨᒥᐦᐋᒡ ᐊᓂᒌ ᑳ ᐲᐦᑎᑖᓯᓂᐦᐆᓱᒡ ᑭᔮᐦ ᐊᓂᒌ ᑳ ᒥᔮᑭᓂᐎᒡ 
ᔔᔮᓐᐦ ᒑ ᒌ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ᙮ 

o ᒋᑭ ᐙᐙᐱᐦᑎᒽ ᐊᓂᔮᐦ ᑳ ᔖᐳᐦᑐᐙᐱᔨᐦᑖᑭᓂᐎᔨᒡᐦ ᐋᐱᑎᓰᐎᓐᐦ ᑭᔮᐦ ᒋᑭ 
ᐙᐐᐦᑎᒽ ᒑᒀᔨᐤ ᐋ ᐊᑎ ᐃᔅᐱᔨᔨᒡ ᐊᓂᑖᐦ ᐎᔮᔅᑯᓂᒑᐎᓐ ᑭᔮᐦ ᑯᔨᔅᑯᓂᐙᐎᓐ ᐋ 
ᐅᐦᒋ ᓈᓈᑭᒋᐦᑖᑭᓂᐎᒡ᙮ 

	  
6. ᓂᑭ ᒌ ᓵᑭᔅᒋᓂᑖᓐ-ᐋ ᐊᓐ ᒥᓯᓂᐦᐄᑭᓐ ᐋ ᐲᐦᑎᑖᓯᓂᐦᐆᓱᓈᓂᐎᒡ ᒥᓯᓂᐦᐄᑭᓈᐦᒄ ᐋ 
ᐃᔮᐱᒋᐦᐄᒃ? 

• ᓂᒧᔨ᙮ ᐊᓐ ᑳ ᐅᔑᐦᑖᑭᓂᐎᒡ ᒥᓯᓂᐦᐄᑭᓐ ᐋ ᐲᐦᑎᑖᓯᓂᐦᐆᓱᓈᓂᐎᒡ, ᐋᐅᒄ ᒑ ᐙᐦᒌᐙᒡ ᐋ 
ᓵᑭᔅᒋᓂᑖᑭᓂᐎᒡ ᐊᓂᑦᐦ ᐎᕐᑦ Word ᑳ ᐃᔑᓂᐦᑳᑖᒡ ᐋ ᒥᓯᓂᐦᐄᒑᐱᔨᐦᑖᑭᓂᐎᒡ 

ᓂᑣᐱᐦᒋᑭᓂᐦᒡ᙮ ᒀᔣᓐ ᐅᔥᑐᔨᑯᔨᓈ ᒑ ᒌ ᓵᑭᔅᒋᓂᑖᔨᓐ ᐊᓐ ᒥᓯᓂᐦᐄᑭᓐ, ᒑ ᐊᔨᒥᐦᐄᑦ ᐊᓐ 
ᔔᔮᓐᐦ ᑳ ᓈᓈᑭᒋᐦᐋᑦ᙮ 

• ᒋᔥᑎᒫᐎᓐ ᔮᔨᑖ ᒥᓯᐙ ᒑ ᓵᑭᔅᒋᓂᑖᑭᓂᐎᒡ ᐊᓐ ᒥᓯᐙ ᒥᓯᓂᐦᐄᑭᓐ ᐋ 
ᐲᐦᑎᑖᓯᓂᐦᐆᓱᓈᓂᐎᒡ ᐋᑦ ᐊᔮᐱᒡ ᐋ ᐊᔥᒋᐱᔨᐦᑖᔨᓐ ᒥᓯᓂᐦᐄᑭᓐᐦ ᒑ ᐐᒋᐦᐄᐙᐱᔨᒡᐦ᙮	  

	  
7. ᒋᑭ ᓂᑎᐙᔨᐦᑖᑯᓐ-ᐋ ᒑ ᐊᔥᒋᐱᔨᐦᑖᔮᓐ ᑯᑎᒃᐦ ᒥᓯᓂᐦᐄᑭᓐ ᐊᓂᑦᐦ ᐋ ᐲᐦᑎᑖᓯᓂᐦᐆᓱᔮᓐ? 

• ᐃᐦᑎᑯᓐᐦ ᒥᓯᓂᐦᐄᑭᓐᐦ ᔮᔨᑖ ᒑ ᐊᔥᒋᐱᔨᐦᑖᑭᓂᐎᒡᐦ ᑭᔮᐦ ᐃᐦᑎᑯᓐᐦ ᒥᓯᓂᐦᐄᑭᓐᐦ ᒑ ᒌ 
ᐐᒋᐦᐄᐱᔨᒡᐦ ᐊᔥᒋᐱᔨᐦᑖᑭᓂᐎᐦᒀᐙ ᐊᓐ ᐋ ᐲᐦᑎᑖᓯᓂᐦᐆᓱᔨᓐ᙮ ᒋᑭ ᒥᓯᓈᑖᐤᐦ ᓃᐦᑖᐦᒡ 
ᐊᓂᑦᐦ ᐲᐦᑎᑖᓯᓂᐦᐆᓱᓯᓂᐦᐄᑭᓂᐦᒡ᙮ 

• ᐊᓐ ᐋᔑᔑᒄ ᐋ ᓂᑎᐙᔨᒫᑭᓂᐎᑦ ᔔᔮᓐ ᒑ ᒌ ᐅᐦᒋ ᐐᒋᐦᑖᑭᓂᐎᒡ ᐋᐱᑎᓰᐎᓐ, ᑖᐹ ᓂᒥᔮᐤ 
ᒑ ᐐᒋᐦᐄᐙᐱᔨᒡ ᐊᑎᑑ ᒥᔥᑏᐦ ᒑᒀᓐ ᐋ ᒋᔅᒑᔨᐦᑖᑯᐦᑖᑭᓂᐎᒡ, ᐋᐅᒄ ᑏᑯᒡ ᒑ ᐐᒋᐦᐄᐙᐱᔨᒡ 
ᑯᔨᔅᒄ ᐋ ᒥᓯᓂᐦᐄᑭᓂᐎᒡ, ᐋ ᒥᔪᐐᒋᐦᐄᐙᐱᔨᒡ ᑭᔮᐦ ᐋ ᓂᔥᑐᐦᑖᑯᐦᒡ ᐋ ᒌ ᒥᓯᓂᐦᐄᑭᓂᐎᒡ 
ᒑᒀᓐ᙮ 

 
8. ᑖᓂᑖᐦ ᒑ ᐃᑎᔑᐦᐊᒫᓐ ᐊᓐ ᑳ ᒌᔑ ᒥᓯᓂᐦᐊᒫᓐ ᐋ ᐲᐦᑎᑖᓯᓂᐦᐆᓱᓈᓂᐎᒡ ᒥᓯᓂᐦᐄᑭᓐ? 

• ᐊᓐ ᐋ ᐲᐦᑎᑖᓯᓂᐦᐆᓱᔨᓐ (ᐱᑯᓂᒑ, ᐋ ᒌ ᓵᑭᔅᒋᓂᑖᔨᓐ ᐋ ᓂᑎᐙᔨᒥᑦ ᔔᔮᓐ ᒑ ᒌ ᐅᐦᒋ 
ᐐᒋᐦᑖᑭᓂᐎᒡ ᐋ ᐐᐦ ᒋᐦᒋᐱᔨᐦᑖᔨᓐ ᐋᐱᑎᓰᐎᓐ, ᒋᒡ ᐊᓂᐦᐄ ᓈᑎᐙᔨᐦᑖᑯᐦᒡᐦ ᒥᓯᓂᐦᐄᑭᓐᐦ 
ᒑ ᐊᔥᒋᐱᔨᐦᑖᑭᓂᐎᒡᐦ ᑭᔮᐦ ᑯᑎᒃᐦ ᒥᓯᓂᐦᐄᑭᓐᐦ ᒑ ᐐᒋᐦᐄᐙᐱᔨᒡᐦ) ᔮᔨᑖ ᒋᑭ 
ᐃᑎᔑᐦᐄᑭᓂᐎᐤ ᐊᓂᑖᐦ ᐋ ᐅᐦᒋ ᒥᓯᓂᐦᐄᒑᐱᑎᒫᑐᓈᓂᐎᒡ ᑭᔮᐦ ᐋᐅᒄ ᒑ 
ᐃᑎᔑᐦᐊᒧᐙᑭᓂᐎᑦ ᐊᓐ ᔔᔮᓐᐦ ᑳ ᓈᓈᑭᒋᐦᐋᑦ ᐅᐦᒋ ᐊᓂᔮ ᐙᒋᐦᒡ ᓂᔮᓈᑭᒋᐦᑖᑦ ᐋ ᐅᐦᒋ 
ᒥᔨᐙᓂᐎᔨᒡᐦ ᔔᔮᓐᐦ ᐊᓂᑖᐦ ᐋ ᐅᐦᒋ ᓂᑎᐙᔨᒥᑦ ᒑ ᐅᐦᒋ ᐐᒋᐦᐄᑯᔨᓐ᙮ 

• ᒥᓯᐙ ᒥᓯᓈᓯᐅᒡ ᐊᓂᒌ ᑳ ᓈᓈᑭᒋᐦᑖᒡ ᐋᐱᑎᓰᐎᓂᔨᐤ ᐊᓂᔮ ᐋ ᐊᑎ ᐹᐦᐹᔨᑯᓂᔨᒡ ᐋ 
ᐃᔑ ᓈᓈᑭᒋᐦᑖᑦ ᒑ ᒌ ᐅᐦᒋ ᓂᑎᐙᔨᒫᑭᓂᐎᔨᒡᐦ ᔔᔮᓐᐦ ᓃᐦᑖᐦᒡ ᐊᓂᑦᐦ ᐋ ᓅᑯᐦᑖᑭᓂᐎᒡ 
ᒑᒀᓐ ᓂᑑᒋᔅᒑᔨᐦᑎᒧᐙᑭᓂᐦᒡ, ᑭᔮᐦ ᐊᓂᑦᐦ ᐹᔅᑖᒋᓂᑭᓐ ᐋ ᒥᓯᓈᑖᒡ ᒋᔅᒑᔨᐦᑎᒧᐎᓐ ᐅᐦᒋ ᐊᓐ 
ᐹᐦᐹᔨᒄ ᔔᔮᓐ ᒑ ᒌ ᓂᑎᐙᔨᒫᑭᓂᐎᑦ᙮	  

	  
9. ᑖᓂᑖᐦ ᒑ ᒌ ᐅᐦᒋ ᒋᔅᒑᔨᐦᑎᒫᓐ ᑭᔮᐦ ᑖᐃᔅᑉ ᒑ ᒋᔅᒑᔨᐦᑎᒫᓐ ᐋ ᓂᔅᑯᒧᓈᓂᐎᒡ ᐊᓐ 
ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᔮᓐ? 

• ᒥᔔ ᒌᔑ ᐙᐙᐱᐦᑎᐦᒀᐙ ᐊᓂᒌ ᐄᔨᔨᐤ-ᐄᓅ ᑎᐹᔨᐦᒋᒑᐎᓐ, ᐋᑯᑦᐦ ᒑ ᒋᔅᒑᔨᐦᑖᑯᐦᑖᑭᓂᐎᒡ 
ᐊᓐ ᐋ ᐃᔑ ᐅᔮᔨᐦᑖᑭᓂᐎᒡ ᐋ ᓂᔅᑯᒧᓈᓂᐎᒡ ᑭᔮᐦ ᒫᒃ ᐋᑳ ᓂᔅᑯᒧᓈᓂᐎᒡ ᐊᓐ ᒑ ᒌ 
ᐐᒋᐦᑖᑭᓂᐎᒡᐦ ᐋᐱᑎᓰᐎᓐᐦ ᐋ ᐐᐦ ᒋᐦᒋᐱᔨᐦᑖᑭᓂᐎᒡᐦ᙮ ᐊᓐ ᔔᔮᓐᐦ ᑳ ᓈᓈᑭᒋᐦᐋᒡ ᒋᑭ 
ᒥᓯᓂᐦᐊᒧᐙᐤᐦ ᒥᓯᐙ ᐹᐦᐹᔨᒄ ᐊᓂᔮᐦ ᑳ ᐹᒋ ᓂᑎᐙᔨᒫᔨᒡᐦ ᔔᔮᓐᐦ ᐅᐦᒋ ᐊᓂᔮ ᑖᓐ ᑳ 
ᐃᔑ ᐅᔮᔨᐦᑖᑭᓂᐎᔨᒡ᙮	  

	  
10. ᒥᔔ ᓂᔅᑯᒧᓈᓂᐎᒑ ᐊᓐ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᔮᓐ, ᒋᑭ ᐃᔑᓈᑯᓐ-ᐋ ᔮᔨᑖ ᒑ 
ᒥᓯᓂᐦᐆᓱᔮᓐ ᓂᔅᑯᒧᐎᓐ ᐅᐦᒋ ᐄᔨᔨᐤ ᐄᓅ ᑎᐹᔨᐦᒋᒑᓯᐤ ᐋ ᒌ ᐐᔥᑖᑦ? 

• ᐊᓂᒌ ᐋ ᒌ ᔖᐳᐦᑐᐙᐱᔨᐦᑖᑭᓂᐎᔨᒡᐦ ᐋᐱᑎᓰᐎᓐᐦ ᒑ ᒌ ᒋᐦᒋᐱᔨᐦᑖᒡ ᒋᑭ ᑯᒀᒋᒫᑭᓂᐎᐎᒡ 
ᒑ ᐅᔑᐦᑖᒡ ᑯᔨᔅᒄ ᓂᔅᑯᒧᐎᓂᔨᐤ ᒋᒡ ᐄᔨᔨᐤ ᐄᓅ ᑎᐹᔨᐦᒋᒑᓯᐤᐦ ᒑ ᒥᓯᓂᐦᐆᓱᔨᒡᐦ᙮ 

• ᐊᓐ ᓂᔅᑯᒧᐎᓐ ᒑ ᐅᔑᐦᑖᑭᓂᐎᒡ, ᐋᑯᑦᐦ ᒑ ᐐᔥᑖᒡ ᑖᓐ ᒑ ᐃᔥᐱᔥ ᐱᒋᔅᑎᓈᑭᓂᐎᑦ ᔔᔮᓐ, 
ᑖᐃᔅᑉ ᒑ ᒫᑎᓂᐙᐱᔨᐦᑖᑭᓂᐎᑦ ᔔᔮᓐ, ᒋᔅᒋᓂᐙᐱᐦᑏᐙᐎᓐᐦ ᑭᔮᐦ ᒑ ᐃᐦᑎᓈᐎᑯᐱᓈ ᐅᐦᒋ 
ᐊᓐ ᐋ ᒥᔨᐙᓂᐎᒡ ᔔᔮᓐ, ᑭᔮᐦ ᒋᑭ ᐐᔥᑖᐤ ᑖᓐ ᒑ ᐃᐦᑎᐙᑯᐱᓈ ᑖᐱᔥᑯᓐ ᐎᔮᔅᑯᓂᒑᐎᓐ 
ᑭᔮᐦ ᑯᔨᔅᑯᓂᐙᐎᓐ ᐋ ᐅᐦᒋ ᓈᓈᑭᒋᐦᑖᑭᓂᐎᒡ ᑭᔮᐦ ᐊᓐ ᑳ ᒥᔮᑭᓂᐎᑦ ᔔᔮᓐᐦ ᒑ ᒌ 
ᐱᒥᐱᔨᐦᑖᑦ ᐋᐱᑎᓰᐎᓂᔨᐤ᙮	  

11. ᒥᔔ ᓂᔅᑯᒧᓈᓂᐎᒑ ᐊᓐ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᔮᓐ, ᑖᐃᔅᑉ ᒑ ᐹᔓᐙᔨᒥᑭᐎᔮᓐ 
ᒑ ᐙᐱᐦᑏᐙᔮᓐ ᐊᓂᐦᐄ ᒥᓯᓂᐦᐄᑭᓐᐦ ᐋ ᒥᓯᓈᑖᒡ ᐋ ᐊᑎ ᐃᔅᐱᔨᒡ? 

• ᐊᓂᒌ ᑳ ᒥᔮᑭᓂᐎᒡ ᔔᔮᓐᐦ ᒑ ᒌ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ, ᐹᔓᐙᔨᐦᑖᑯᓯᐅᒡ ᒑ ᐅᔑᐦᑖᒡ 
ᑎᐹᒋᒨᓯᓂᐦᐄᑭᓐᐦ ᐋᔑᑯᒻ ᓂᔥᑐ ᐲᓯᒽᐦ ᐅᐦᒋ ᐊᓂᔮ ᐋ ᐐᐦᑖᑯᓂᔨᒡ ᐋ ᐊᑎ ᐃᔅᐱᔨᔨᒡ 
ᐅᑖᐱᑎᓰᐎᓂᐙᐤ, ᑭᔮᐦ ᐊᓐ ᒫᐦᒋᒡ ᑎᐹᒋᒨᓯᓂᐦᐄᑭᓐ ᐋ ᐊᔥᒋᐱᔨᒡ ᐊᓂᑦᐦ ᑎᐹᒋᒨᓯᓂᐦᐄᑭᓐᐦ 
ᐋ ᐊᑎ ᐃᔅᐱᔨᐦᐋᑭᓂᐎᔨᒡᐦ ᔔᔮᓐᐦ᙮ 

• ᐊᓐ ᔔᔮᓐᐦ ᑳ ᓈᓈᑭᒋᐦᐋᑦ ᒋᑭ ᑎᐹᔨᐦᑎᒽ ᐊᓂᔮ ᐋ ᐙᐙᐱᐦᑖᑭᓂᐎᔨᒡ ᐋᐱᑎᓰᐎᓂᔨᐤ ᑳ 
ᐐᒋᐦᑖᑭᓂᐎᔨᒡ ᒑ ᒌ ᒋᐦᒋᐱᔨᐦᑖᑭᓂᐎᔨᒡ᙮ 

• ᐋᐅᒄ ᒫᒃ ᒑ ᒋᔅᒑᔨᐦᑖᑭᓂᐎᒡ ᐊᓂᑖᐦ ᐎᔮᔅᑯᓂᒑᐎᓐ ᑭᔮᐦ ᑯᔨᔅᑯᓂᒀᐎᓐ ᐋ ᐅᐦᒋ 
ᓈᓈᑭᒋᐦᑖᑭᓂᐎᒡ, ᐐᐙᐤ ᐃᔮᐅᒡ ᑭᔅᒋᐦᐅᐎᓂᔨᐤ ᒑ ᒌ ᐅᔮᔨᐦᑎᐦᒡ ᒑ ᒥᒋᓈᐱᒫᑭᓂᐎᔨᒡᐦ ᐋ 
ᐃᔅᐱᔨᐦᐋᑭᓂᐎᔨᒡᐦ ᔔᔮᓐᐦ ᑭᔮᐦ ᒑ ᓂᑑᒋᔅᒑᔨᐦᑖᑭᓂᐎᔨᒡ ᑖᑆᐦ ᒫᔪᐱᔨᒀ ᐊᓂᔮ ᑳ ᐃᔑ 
ᒋᐦᒋᐱᔨᐦᑖᑭᓂᐎᔨᒡ ᐋᐱᑎᓰᐎᓂᔨᐤ ᒫᒀᒡ ᐊᓂᔮ ᐋ ᐱᒥᐱᔨᔨᒡ ᑭᔮᐦ ᒥᔔ ᑳ ᒌᔑᐱᔨᔨᒡ᙮	  

	  
12. ᓂᑭ ᒌ ᐲᐦᑎᑖᓯᓂᐦᐆᓱᓐ-ᐋ ᒥᔔ ᒥᔮᐅᐱᔨᒑ ᐊᓐ ᐋᔑᒸᑯᐲᓯᒽ 15 ᐋ ᐃᔥᒀᔮᒡ ᒑ ᒌ 
ᐲᐦᑎᑖᓯᓂᐦᐆᓱᓈᓂᐎᒡ, ᒫᒀᒡ ᐆ ᐊᓄᐦᒡ ᐋ ᐱᐳᐦᒡ ᐋ ᑭᓂᐙᐱᐦᑖᑭᓂᐎᒡ? 

• ᓲᐦᒃ ᒋᓂᑎᐙᔨᒥᑰᓐ ᒑ ᒋᔥᑖᔨᐦᑎᒥᓐ ᐊᓐ ᐋ ᐃᔥᐱᔥ ᐋᐱᐦᐄᔥᑖᒡ ᒑ ᒌ 
ᐲᐦᑎᑖᓯᓂᐦᐆᓱᓈᓂᐎᒡ ᑭᔮᐦ ᐊᓐ ᐋ ᒋᐱᐦᐄᑭᓂᐎᒡ ᐋᔑᒸᑯᐲᓯᒽ 15 ᒑ ᒌ 
ᐲᐦᑎᑖᓯᓂᐦᐆᓱᓈᓂᐎᒡ, ᐙᔥ ᒋᑭ ᓈᓈᑭᒋᐦᑖᑭᓂᐎᐤ ᐲᓯᒨᓯᓂᐦᐄᑭᓐ ᐊᓐ ᐋ ᐙᐙᐱᐦᑖᑭᓂᐎᒡᐦ 
ᒥᓯᓂᐦᐄᑭᓐᐦ ᐋ ᐲᐦᑎᑖᓯᓂᐦᐆᓱᓈᓂᐎᒡ ᑭᔮᐦ ᒋᑭ ᐃᐦᑎᑯᓐ ᐊᓐ ᐋ ᐃᔥᐱᔥ ᐱᒥᐱᔨᒡ ᐋ 
ᓂᔅᑯᒧᓈᓂᐎᒡ ᐊᓐ ᐋ ᐲᐦᑎᑖᓯᓂᐦᐆᓱᓈᓂᐎᒡ᙮ ᑭᔮᐦ ᒫᒃ ᒀᔣᓐ ᒋᑭ ᐃᔑᓈᑯᓐ ᐋᑳ ᒑ ᐃᐦᑖᑦ 
ᔔᔮᓐ ᒑ ᒌ ᐅᐦᒋ ᐐᒋᐦᑖᑭᓂᐎᒡ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᔨᓐ ᐊᓐ ᐋᑳ ᔖᒫᒡ 
ᐲᐦᑎᑖᓯᓂᐦᐆᓱᔨᓈ᙮	  

	  
13. ᓂᑭ ᒌ ᐲᐦᑎᑖᓯᓂᐦᐆᓱᓐ-ᐋ ᒑ ᒌ ᓂᑎᐙᔨᒥᒃ ᐆ ᔔᔮᓐ ᐋᑦ ᔖᔥ ᐋ ᒌ ᐅᑎᑎᐦᐅᑦ ᑯᑎᒃ 
ᔔᔮᓐ ᐊᓂᑖᐦ ᐋ ᐅᐦᒋ ᐐᒋᐦᑖᑭᓂᐎᒡ ᐊᓐ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᔮᓐ? 

• ᐅᑖᐦ ᐎᔮᔅᑯᓂᒑᐎᓐ ᑭᔮᐦ ᑯᔨᔅᑯᓂᐙᐎᓐ ᐋ ᐅᐦᒋ ᓈᓈᑭᒋᐦᑖᑭᓂᐎᒡ, ᑮᑆ ᒑ ᐐᒋᐦᑖᒡ 
ᐋᐱᑎᓰᐎᓂᔨᐤ ᐋᑦ ᔖᔥ ᐋ ᐅᐦᒋ ᐐᒋᐦᑖᑭᓂᐎᔨᒡ ᑎᐹᔨᐦᒋᒑᓰᓈᐦᒡ ᑭᔮᐦ ᒫᒃ ᐃᔨᐦᒡ ᐅᔮᔥᑖᐦ 
ᐋ ᐅᐦᒋ ᐐᒋᐦᑖᑭᓂᐎᔨᒡ᙮ ᒥᒄ ᒫᒃ ᔖᔥ ᐋ ᑖᐱ ᐐᒋᐦᑖᑭᓂᐎᒡ ᐊᓐ ᐋᐱᑎᓰᐎᓐ ᐋ ᐐᐦ 
ᒋᐦᒋᐱᔨᐦᑖᔨᓐ, ᓂᒧᔨ ᐄᐙᒡ ᒋᑭ ᐅᐦᒋ ᐐᒋᐦᑖᑭᓂᐎᐤ ᐅᑖᐦ ᐎᔮᔅᑯᓂᒑᐎᓐ ᑭᔮᐦ ᑯᔨᔅᑯᓂᐙᐎᓐ 
ᐋ ᐅᐦᒋ ᓈᓈᑭᒋᐦᑖᑭᓂᐎᒡ᙮ 

• ᓂᓂᑎᐙᔨᒫᓈᓂᒡ ᐊᓂᒌ ᑳ ᐲᐦᑎᑖᓯᓂᐦᐆᓱᒡ ᒑ ᐐᒑᐱᑎᓰᒫᒡ ᐊᐙᔨᐤᐦ ᐊᓂᑖᐦ 
ᐅᑎᐦᑖᐎᓂᐙᐦᒡ ᑭᔮᐦ ᒥᓯᐦᑖ ᐄᔨᔨᐤ ᐄᓅ ᐊᔅᒌᐦᒡ, ᐊᓂᔮ ᒀᔣᓐ ᐋ ᐃᔑᓈᑯᓂᔨᒡ ᒑ ᒌ 
ᐅᐦᒋ ᐐᒋᐦᑖᔨᒡᐦ ᐋ ᐱᒋᔅᑎᓈᔨᒡᐦ ᔔᔮᓐᐦ ᐅᐦᒋ ᐊᓂᔮ ᐋᐱᑎᓰᐎᓂᔨᐤ ᐋ ᐐᐦ ᒋᐦᒋᐱᔨᐦᑖᒡ᙮ 
ᐆ ᒫᒃ ᒀᔣᓐ ᐃᔑᓈᑯᐦᒑ, ᔮᔨᑖ ᒋᑭ ᐊᔥᒋᐱᔨᐦᑖᓐ ᐊᓂᐦᐄ ᓂᔅᑯᒧᐎᓐᐦ ᐋ ᐅᐦᒋ ᐐᒋᐦᐄᑯᔨᓐ 
ᐊᓐ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᔨᓐ ᐅᐦᒋ ᐊᓂᒌ ᐊᐙᓂᒌ ᐋ ᐊᑎ ᐐᒑᐱᑎᓰᒥᑣᐤ, ᐋᒄ 
ᒫᒃ ᐅᑖᐦ ᐎᔮᔅᑯᓂᒑᐎᓐ ᑭᔮᐦ ᑯᔨᔅᑯᓂᐙᐎᓐ ᐋ ᐅᐦᒋ ᓈᓈᑭᒋᐦᑖᑭᓂᐎᒡ ᐄᐙᒡ ᒑ ᒌ 
ᐱᒋᔅᑎᓈᒡ ᔔᔮᓐᐦ ᒑ ᒌ ᐅᐦᒋ ᐐᒋᐦᑖᒡ ᐅᐦᒋ ᐊᓐ ᐄᐙᒡ ᐋ ᐃᔅᐱᔨᐦᐄᐙᑦ ᔔᔮᓐ᙮	  

	  
14. ᑖᓐ ᐋ ᐃᔑᓈᑯᐦᒡ ᐊᓐ ᐹᔨᒄ ᐱᐳᓐᐦ ᐋ ᑭᓂᐙᐱᐦᑖᑭᓂᐎᒡ ᐋ ᐃᔅᐱᔨᐦᐋᑭᓂᐎᑦ ᔔᔮᓐ 
ᐅᑖᐦ ᐄᔨᔨᐤ-ᐄᓅ ᐎᔮᔅᑯᓂᒑᐤ ᔔᔮᓐ? 

• ᐊᓐ ᐹᔨᒄ ᐱᐳᓐᐦ ᐋ ᑭᓂᐙᐱᒫᑭᓂᐎᑦ ᐋ ᐃᔅᐱᔨᐦᐋᑭᓂᐎᑦ ᐄᔨᔨᐤ-ᐄᓅ ᐎᔮᔅᑯᓂᒑᐤ ᔔᔮᓐ, 
ᐋᑯᑦᐦ ᐙᐦᒋ ᒋᐦᒋᐱᔨᒡ ᓂᔅᒋᐲᓯᒽ 1 ᐲᐦᔨᒻ ᒥᒋᓲᐲᓯᒽ 31᙮	  

ᔔᔮᓐ ᑯᒀᒋᔅᒑᒧᐎᓐᐦ 
15. ᑖᓐ ᒑ ᐃᐦᑎᔮᓐ ᐋᑳ ᒑᔥᑎᓈᐦᐅᔮᓐ ᑖᓐ ᐙᒋᐦᒡ ᒑ ᐅᔮᔨᐦᑎᒫᓐ ᒑ ᒌ ᓂᑎᐙᔨᒥᒃ ᔔᔮᓐ 
ᒑ ᒌ ᐅᐦᒋ ᐐᒋᐦᑖᑭᓂᐎᒡ ᐊᓐ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᔮᓐ? 

• ᒑ ᐊᔨᒥᐦᐄᑦ ᐊᓐ ᔔᔮᓐᐦ ᑳ ᓈᓈᑭᒋᐦᐋᑦ ᐅᐦᒋ ᐊᓐ ᐋ ᐃᑖᔨᐦᑎᒥᓐ ᔔᔮᓐ ᒑ ᒌ ᐅᐦᒋ 
ᐐᒋᐦᐄᑯᔨᓐ ᐋ ᐐᐦ ᒋᐦᒋᐱᔨᐦᑖᓐ ᐋᐱᑎᓰᐎᓐ, ᒑ ᒌ ᐐᐦᑎᒫᔅᒃ ᑖᑆᐦ ᑯᔨᔅᒄ ᐋ ᐃᔑᓈᑯᓂᔨᒡ 
ᒑ ᒌ ᐅᐦᒋ ᓂᑎᐙᔨᒥᒥᑦᐦ ᐊᓂᔮᐦ ᔔᔮᓐᐦ ᐋ ᐐᐦ ᐃᔑ ᒋᐦᒋᐱᔨᐦᑖᐅᑦ ᐋᐱᑎᓰᐎᓂᔨᐤ᙮ ᒥᓯᐙ 
ᒥᓯᓈᓯᐅᒡ ᐊᓂᒌ ᑳ ᓈᓈᑭᒋᐦᑖᒡ ᐋᐱᑎᓰᐎᓂᔨᐤ ᐊᓂᔮ ᐋ ᐊᑎ ᐹᐦᐹᔨᑯᓂᔨᒡ ᐋ ᐃᔑ 
ᓈᓈᑭᒋᐦᑖᑦ ᒑ ᒌ ᐅᐦᒋ ᓂᑎᐙᔨᒫᑭᓂᐎᔨᒡᐦ ᔔᔮᓐᐦ ᓃᐦᑖᐦᒡ ᐊᓂᑦᐦ ᐋ ᓅᑯᐦᑖᑭᓂᐎᒡ ᒑᒀᓐ 
ᓂᑑᒋᔅᒑᔨᐦᑎᒧᐙᑭᓂᐦᒡ, ᑭᔮᐦ ᐊᓂᑦᐦ ᐹᔅᑖᒋᓂᑭᓐ ᐋ ᒥᓯᓈᑖᒡ ᒋᔅᒑᔨᐦᑎᒧᐎᓐ ᐅᐦᒋ ᐊᓐ 
ᐹᐦᐹᔨᒄ ᔔᔮᓐ ᒑ ᒌ ᓂᑎᐙᔨᒫᑭᓂᐎᑦ᙮	  

	  
16. ᑖᓐ ᐋ ᐃᔥᐱᔥ ᐃᐦᑖᑦ ᔔᔮᓐ ᒑ ᒌ ᐋᐱᒋᐦᐋᑭᓂᐎᑦ? 

• ᑯᔨᔅᑯᓂᐙᐎᓐ ᔔᔮᓐ: $800,000 ᐅᐦᒋ ᒥᓯᐙ ᐃᐦᑖᐎᓐᐦ ᐋᔑᑯᒻ ᐱᐳᓐᐦ 
• ᐋ ᓂᑳᐦᐄᑭᓂᐎᒡ ᐋ ᐲᑯᓂᑭᓂᐎᒡ ᐐᔓᐙᐎᓐᐦ ᔔᔮᓐ” $1,000,000 ᐅᐦᒋ ᒥᓯᐙ ᐃᐦᑖᐎᓐᐦ 

ᐋᔑᑯᒻ ᐱᐳᓐᐦ 
• ᐱᑯᒋᔅᑭᒥᑳᒡ ᐋ ᐃᐦᑖᐎᓂᒡ ᔔᔮᓐ: $300,000 ᐋᔑᒄ ᐃᐦᑖᐎᓐ 
• ᐋ ᐙᐐᒋᐦᐋᑭᓂᐎᒡ ᐅᔅᒋᓃᒋᓯᐅᒡ ᔔᔮᓐ: $35,000 ᐋᔑᒄ ᐃᐦᑖᐎᓐ ᐋᔑᑯᒻ ᐱᐳᓐᐦ 

 
• ᐊᓐ ᒑ ᒌ ᓂᔅᑯᒧᓈᓂᐎᒡ ᐋ ᐲᐦᑎᑖᓯᓂᐦᐆᓱᓈᓂᐎᒡ, ᐋᑯᑦᐦ ᒥᒄ ᒑ ᒌ ᓂᔅᑯᒧᓈᓂᐎᒡ ᐊᓐ 

ᑯᔨᔅᒄ ᐋ ᒌ ᒥᓯᓂᐦᐄᑭᓂᐎᒡ ᐊᓐ ᒥᓯᓂᐦᐄᑭᓐ ᑭᔮᐦ ᐊᓐ ᐋ ᐃᔥᐱᔥ ᐃᐦᑖᑦ ᔔᔮᓐ, ᑭᔮᐦ 
ᐋᐅᒄ ᒑ ᒋᔅᒌᐦᑎᑭᓂᐎᒡ ᐋ ᐃᐦᑎᒡᐦ ᐊᓂᐦᐄ ᐋ ᒌ ᐹᒋ ᐲᐦᑎᑖᓯᓂᐦᐆᓱᓈᓂᐎᒡ ᐋ ᒌ 
ᓂᔅᑯᒧᓈᓂᐎᒡᐦ᙮	  

	  
17. ᒦᓐ-ᐋ ᒋᑭ ᐋᐱᐦᐋᔥᑖᐤ ᐆ ᒑ ᒌ ᓂᑎᐙᔨᒫᑭᓂᐎᑦ ᐆ ᓈᐅᔨᒡ ᐋ ᐃᓯᓈᑯᓯᑦ ᔔᔮᓐ ᒦᓐ 
ᐱᐳᐦᒑ (2016 ᐃᔅᐱᔨᒑ)? 

• ᐋᐅᒄ ᐋ ᐃᔑ ᐋᐱᑎᔒᔥᑎᒫᐦᒡ ᒦᓐ ᒑ ᒌ ᐱᒥᐱᔨᐦᑖᑭᓂᐎᒡ ᐆ ᒑ ᒌ ᓂᑎᐙᔨᒫᑭᓂᐎᑦ 
ᔔᔮᓐ ᒦᓐ ᐱᐳᐦᒑ, ᓂᒧᔨ ᒥᒄ ᐊᓐ ᐱᑯᒋᔅᑭᒥᒡ ᐋ ᐃᐦᑖᓂᐎᒡ ᔔᔮᓐ, ᐙᔥ ᐋᐅᒄ ᒥᒄ ᐹᔨᒀᐤ 
ᒑ ᐋᐱᐦᐋᔥᑖᒡ᙮	  

	  
18. ᐊᓐ ᐱᑯᒋᔅᑭᒥᒡ ᐋ ᐃᐦᑖᓂᐎᒡ ᔔᔮᓐ, ᐊᐙᓐ ᒑ ᑎᐹᔨᐦᑎᐦᒃ ᑭᔮᐦ ᐊᐙᓐ ᒑ ᓈᓈᑭᒋᐦᑖᑦ 
ᐊᓂᔮᐦ ᓂᑑᐦᐆᑭᒥᒄᐦ? 

• ᐅᑖᐦ ᐎᔮᔅᑯᓂᒑᐎᓐ ᑭᔮᐦ ᑯᔨᔅᑯᓂᐙᐎᓐ ᐋ ᐅᐦᒋ ᓈᓈᑭᒋᐦᑖᑭᓂᐎᒡ ᓃᔥᑖᒥᐦᒡ ᒋᑭ ᐃᐦᑖᐅᒡ 
ᐋ ᐃᔮᐱᒋᐦᑖᒡ ᐅᔮᐦ ᓂᑑᐦᐆᑭᒥᒄᐦ ᐋᒄ ᒫᒃ ᒑ ᒌ ᒨᔥ ᒑ ᒌ ᐱᒥᐱᔨᒡ ᐋ ᐙᐐᒋᐦᐋᑭᓂᐎᒡ 
ᐄᔨᔨᐅᒡ-ᐄᓅᒡ᙮ ᐄᔨᔨᐤ-ᐄᓅ ᑎᐹᔨᐦᒋᒑᐎᓐ ᒋᑭ ᐱᒥᐱᔨᐦᑖᐅᒡ ᑭᔮᐦ ᒋᑭ ᓈᓈᑭᒋᐦᑖᐅᒡ ᐊᓐ ᐋ 
ᐱᒋᔅᑎᓈᑭᓂᐎᑦ ᔔᔮᓐ ᐋᔑᑯᒻ ᐱᐳᓐᐦ᙮	  


